
GOUVÈNÈ CUOMO ANONSE $10.9 MILYON POU PREMYE FAZ 

TRANSFOMASYON PWOJÈ I-390/490/LYELL AVENUE INTERCHANGE LAN NAN 
KONTE MONROE 

 
Faz En ap Kòmanse ak Ranplasman Pon Lyell Avenue an sou I-390 ak Egzekisyon 

Lòt Amelyorasyon nan Pon an  
 

Pwojè a konplete "Finger Lakes Delavan" - Inisyativ reyisi rejyon an pou 
revitalizasyon upstate pou devlope ekonomi an epi kreye nouvo opòtinite 

 
 
Gouvènè Andrew M. Cuomo te anonse jodi a yon pwojè $10.9 milyon kap kòmanse ak 
fabrikasyon asye pou nouvo pon Route 31 an (Lyell Avenue) sou Route 390 epi ap 
egzekite amelyorasyon nan sèt pon anndan entèseksyon I-390/I-390/Route 31 an. 
Pwojè sa se premye faz yon pi gwo inisyativ pou amelyore sikilasyon an nan konvèjans 
Interstate 390, 490, Route 390 ak Route 31 nan vil Gates. Koridò a sèvi kòm yon 
koneksyon vital pou apeprè 200.000 otomobil kap chak jou pou ale nan Greater 
Rochester International Airport, Rochester Technology Park ak Eastman Business, epi 
Konsèy Devlopman Ekonomik Finger Lakes la te idantifye kòm yon eleman enpòtan 
pou devlopman ekonomik rejyon an.  
 
"Garanti enfrastrikti nou yo kapab satisfè bezwen ekonomi modèn lan se kle pou pwodui 
kwasans nan tout New York," te deklare Gouvènè Cuomo. "Travay sa se premye etap 
nan yon plan pi laj pou fasilite trafik ak pou amelyore sekirite ak deplasman nan yon 
koridò pi enpòtan nan gran zòn Rochester a." 
 
Pwosesis pou fabrike asye a pou nouvo pon Lyell Avenue a deja kòmanse. Yo pral 
retire estrikti pon ki egziste a nan kòmansman prentan kap vini an epi ranplase l ak yon 
pon pi long. Travay la ap fèt an de tan pou yo ka kenbe sikilasyon nan toulede 
direksyon yo pandan tout tan pwojè a. Y ap retire pati sid pon an pou rekonstwi l dabò, 
pandan sikilasyon ak kontinye sou pati nò pon an ak de vwa ki pral nan direksyon lwès 
ak yon vwa ki pral nan direksyon lès. Dezyèm etap la ap vire sikilasyon an nan bò sid 
pon an pandan y ap demoli epi rekonstwi pati nò a.  
 
Pon ranplasman an ak vwa daksè pave ki ant Matilda Street ak Lee Road la ap bay yon 
wout pi laj sou Lyell Avenue pou pèmèt yo ajoute vwa pou bekann ak twotwa nan chak 
direksyon. Siyal sikilasyon ki nan ranp exit kap soti nan direksyon sid I-390 lan ap 
ranplase ak yon nouvo sistèm siyal ki gen ladann pi bon endikasyon pou pyeton ka 
travèse.  

Penti ak lòt tretman mentnans pou prevansyon sou sèt pon anndan entèseksyon an 
deja kòmanse epi anjeneral y ap fèt lanwit pou pa deranje sikilasyon an. Pi fò se pral 
fèmti akotman ak vwa. N ap mete siy pou fè yon detou lè yon ranp koneksyon fèmen 
nèt.  
 
Komisyonè Deptman Transpò Eta New York Matthew J. Driscoll te deklare, "Ak 
anons jodi a, nou kontinye rete temwen jan Gouvènè Cuomo kwè epi sipòte plan pou 
kwasans ekonomik Finger Lakes la. Nou konnen yon sistèm transpò solid enpòtan pou 
devlopman ekonomik ak kalite lavi, epi envestisman Eta a nan entèseksyon vital sa 
garanti rejyon an ap pwospere epi New York rete konpetitif nan mache mondyal la. Li 
klè Finger Lakes ap pouse pou pi devan." 
 
Kongrèswoman Louise Slaughter te di konsa, "Modènizasyon nan transpò ak 
enfrastrikti konsa se kle pou devlope ekonomi nou ak pou kenbe bon dyòb isit nan 
Rochester. Pwojè sa ap ede tou amelyore anbouteyaj epi ogmante aksè nan Eastman 
Business Park padan l ap mete plis sekirite sou wout atravè Konte Monroe." 
 
Lidè Majorite Asanble a, Joseph D. Morelle te deklare, "Grasa angajman Gouvènè 
Cuomo pou sipòte bezwen enfrastrikti kominote nou an nap kontinye fè pwogrè enpòtan 
nan bi pou amelyore fyabilite ak sekirite youn nan wout nan rejyon nou yo moun plis 
vwayaje sou yo. Envestisman sible sa ki ankou, ap ranfòse epi asire vyabilite alomtèm 
sistèm transpò kominote nou an, sa ki esansyèl pou siksè rezireksyon ekonomik 
Rochester." 
 
Senatè Joseph Robach te deklare, "Entèseksyon I-390/490 lan se youn nan wout yo 
ki pi frekante nan rejyon Rochester,epi li sèvi kòm yon wout sikilasyon enpòtan pou 
anpil rezidan zòn lan. Amelyorasyon sa yo pap sèlman bese anbouteyaj sikilasyon men 
tou l ap amelyore sekirite pasaje grasa amelyorasyon ki nesesè anpil yo nan enfrastrikti 
lokal nou yo." 
 
Egzekitif Konte Monroe Cheryl Dinolfo te deklare, "Se pa yon sekrè pou pèsòn 
kominote nou an gen plizyè wout ak pon ki bezwen reparasyon, kidonk mwen vle 
remèsye Gouvènè Cuomo pou angajman li san rete pou adrese bezwen enfrastrikti 
enpòtan nou yo nan Konte Monroe. Enfrastrikti piblik se kolòn vètebral lavi toulejou nou 
epi pwojè sa amelyore sikilasyon an epi bay vwayajè yo sekirite pandan tou l ap sipòte 
devlopman ekonomik ak dyòb lokal." 
 
Konpayi konstriksyon pou pwojè a se Cold Spring Construction nan Akron, Konte Erie. 
Pwojè a prevwa pou l fini nan otòn 2018.  
 
Pou jwenn enfòmasyon ajou sou vwayaj, rele 511, vizite www.511NY.org, oswa sit 
mobil la nan m.511ny.org. 
 
Swiv DOT Eta New York sou Twitter: @NYSDOT. Jwenn nou sou Facebook nan 
facebook.com/NYSDOT. Pou tweet apati Biwo NYSDOT Rochester, swiv 

@NYSDOTRochester. 
 
Akselere Finger Lakes delavan  
Anons jodi a konplete "Finger Lakes Forward," plan direktè konplè rejyon an pou jenere 
kwasans ekonomik solid ak devlopman kominotè. Eta a deja envesti plis pase $3.4 
milya nan rejyon an depi lane 2012 pou sipòte plan an – kote li envesti nan endistri 
enpòtan ki gen ladann fotonik, agrikilti ak pwodiksyon manje, ak manifakti modèn. Jodi 
a, chomaj desann nan nivo ki pi ba depi anvan Gran Resesyon an; enpo sou revni 
pèsonèl ak antrepriz desann; epi biznis yo ap chwazi kote tankou Rochester, Batavia ak 
Canandaigua kòm destinasyon pou yo grandi ak envesti. 
 
Kounye a, rejyon an ap akselere Finger Lakes Devan avèk yon envestisman $500 
milyon Eta a atravè Inisyativ Revitalizasyon Upstate la, Gouvènè Cuomo te anonse nan 
mwa desanm 2015. Envestisman $500 milyon Eta a pral ankouraje biznis prive pou yo 
envesti plis pase $2.5 milya – e plan rejyon an, jan yo te soumèt li, prevwa jiska 8.200 
nouvo djòb. Wap jwenn plis enfòmasyon la. 

